



ՈՐՈՇՈՒՄ
 13 փետրվարի 2013 թվականի N36Ա
ք.Երևան
«ԲԼԴԱՆ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ «ԲԼԴԱՆ» ՓՈՔՐ ՀԻԴՐՈԷԼԵԿՏՐԱԿԱՅԱՆԻ ԿԱՌՈՒՑՄԱՆ N0380 ԼԻՑԵՆԶԻԱՅԻ ԳՈՐԾՈՂՈՒԹՅԱՆ ԺԱՄԿԵՏԸ ԵՐԿԱՐԱՁԳԵԼՈՒ ՄԱՍԻՆ 

 Հիմք ընդունելով Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի «Հայաստանի Հանրապետության էներգետիկայի բնագավառում գործունեության լիցենզավորման կարգը հաստատելու մասին» (4 որոշումը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Հայաստանի Հանրապետության հանրային ծառայությունները կարգավորող հանձնաժողովի 2010 թվականի նոյեմբերի 17-ի «ԲԼԴԱՆ» սահմանափակ պատասխանատվությամբ ընկերությանը «Բլդան» փոքր հիդրոէլեկտրակայանի կառուցման լիցենզիա տրամադրելու մասին» N647Ա որոշմամբ տրամադրված N0380 լիցենզիայի գործողության ժամկետը երկարաձգել մինչև 2014 թվականի օգոստոսի 17-ը:
2. «ԲԼԴԱՆ» սահմանափակ պատասխանատվությամբ ընկերությանը` N0380 լիցենզիայի պայմանները չկատարելու պատճառով լիցենզիայի գործողության ժամկետը երկարաձգելու համար, սույն որոշումն ուժի մեջ մտնելու պահից`
1) երկշաբաթյա ժամկետում Հայաստանի Հանրապետության հանրային ծառայությունները կարգավորող հանձնաժողով ներկայացված՝ «ԻՆԵԿՈԲԱՆԿ» փակ բաժնետիրական ընկերության կողմից 2010 թվականի հոկտեմբերի 12-ի N3264 երաշխիքային նամակի համաձայն երաշխավորված մեկ միլիոն հինգ հարյուր վաթսուներկու հազար հինգ հարյուր և 2013 թվականի փետրվարի 1-ի N5/3 երաշխիքային նամակի համաձայն երաշխավորված երկու հարյուր երեսունյոթ հազար հինգ հարյուր դրամ գումարներից ինը հարյուր հազար դրամը N900005028130 հաշվեհամարով փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հայաստանի Հանրապետության հանրային ծառայությունները կարգավորող հանձնաժողով.
2) մեկամսյա ժամկետում Հայաստանի Հանրապետության հանրային ծառայությունները կարգավորող հանձնաժողով ներկայացնել մեկ միլիոն ութ հարյուր հազար դրամ գումարի նոր երաշխիք` մինչև 2014 թվականի սեպտեմբերի 17-ը գործողության ժամկետով: 
3. Սույն որոշումն ուժի մեջ է մտնում 2013 թվականի փետրվարի 17-ից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀԻ ՏԵՂԱԿԱԼ՝ 



Շ.ԿԻՐԱԿՈՍՅԱՆ 

 ք.Երևան
 13 փետրվարի 2013թ. 



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

